
Origineel op perkament (H. 427 mm., B. 562 mm.).
Vermeld bij A. Sanderus, Flandria lllustra4

Van de oorspronkelijke zestien zegels is alleen het zegel
bewaard van Jan van Gistel, heer van Voormezele. Dit
zegel in bruin was, is bevestigd met een koord uit
bruine zijde.

Nous Jehans, sires de Ghistele, de Formeseles et de le Wastine,
chevaliers, faisons savoir a tous ke Jehans de Tillingheem, fieus
jadis mon singnuer Wautier de Wartenbeke, chevalier, et doumoisele
Peronele sa feme, par Fassent et I'auctoritei Huon Scotte de Gram-
mine, qui pour chou faire lui fu donneis a avouei de nous, einsi
comme mes sires Rogiers de Ghistele et mes sires Willaimes de
Ghistele, chevalier, no frere, Jeffrois de Rainsiéres, Henris Slaf-
fe, Jehans li Moir, Massins Minne, Willaimes de Berghes li jo-
veénes, Willaimes Gherbode, Wautiers de Courtrai et Jehans de le
Beke, no houme fieféi, sour chou de nous souffissaument coniuréi et
semons, tiesmoignérent et congneurent, toute la haute justice, toute
le singnorie, toutes les tieres, les ewes, les boois, les houmages et
les rentes de Tillingheem, et toutes les droitures qui a ce fief apar-
tiennent en queles choses et en quel lieu K’eles soient et gisent, K'il
tenoit et tenir soloit de nous en fief a tout la manage K'il i tenait
et avoit ou tenir et avoir soloit, vendirent et ont vendu, par destrace
de povretéi, ki no houme devant dit souffissaument de nous sour

3. J. Colens, 1302. Le compte communal de la ville de Bruges, in
Annales de la Société d’Emulation, 1866, pp. 21, 23, 26, 27, 34,
37-39, 41, 46, 51 en 222. Zie ook mijn bijdrage : De verkoop van de
heerlijkheid Tillegem in 1285, in Het Brugs Ommeland, 1965, pp.
66-73.

4. Amsterdam, 1735, Deel Il, p. 199 : « In litteris Joannis Ghis-
tellensis domini de Voormezele ad annum 1285 legitur Johannes de
Tilleghem eques, filius Walteri de Wachtenbeke equitis, qui praefa-
tum dominium vendidit Joanni Huberto, approbante rem illam Gui-
done Flandrorum Comité, quas originales vidi ».



chou coniuréi et semons, congnissoient et disoient K'il I'avoient si
grande ke par povretéi lor convenoit faire le dit vendage ou pis
faire, a Jehan Hubrecht, bourgois de Bruges, pour wijt cens livres
de le monoie de flandre, ke cis Jehans Hubrechs lor a en boins
deniers et bien contéis, plainement et entierement paijés. Les quels
deniers il ont tous mis et convertis en lor commun proufit apparant
si comme il congneurent pardevant nous et pardevant nos houmes
devant dis et dont il se tenoient et tiennent bien assois et appaijés.
Et fais sour chou soufissaument trois bans par trois quinzaines as
us et as coustumes dou paijs en le glise saint Michiel daleis Bruges,
en qui paroche cis fies a toutes ses apartenanches et droitures gisoit
et gist, par le tiesmoign et le congnissance de nos dis hommes sour
chou de nous souffissaument coniuréis et semons. Le dit fief et toutes
les apartenanches et les droitures & ce dit fief raportérent Jehans de
Tillingheem et doumoisele Peronele sa feme par Tassent et I'aucto-
ritéi Huon Scotte de Grammine sen avouéi devant dit, en no main
et le werpirent et enissirent bien et a loy a oes Jehan Hubrecht de-
vant dit et en fissent tant ke no houme devant dit, sour chou souffis-
saument de nous coniuréi et semons, disent par iugement K'il en
avoient tant fait k'il, ne lor hoir, n’'i porront iamés nul droit deman-
der ne reclamer, ne au dit fief, ne as dites apartenanches et droitures
revenir. Et quant il avoient chou fait bien et a loy, si comme dit est,
nous, le dit fief, les droitures et les apartenanches devant dites rendi-
mes et dounames a Jehan le Moir, nostre baillieu de Formeseles
devant dit, et I'’en ahiretames bien et a loy a oes Jehan Hubrecht
devant dit, a tenir dou dit Jehan Hubrecht et de ses hoirs perpé-
tuelment en fief de nous et de nos hoirs et de nos successuers par
I’ensaignement et le jugement de nos houmes devant dis sour chou
souffissaument de nous coniuréis et semons. Et a la dite doumoisele
Peronele affirméi et affirme par sa foi et par sen sairement k'ele
sour chou a fait sour les sains ewangilles corporelment, et congnoist
et a recogneue pardevant nous et nos houmes devant dis, ke Jehans
ses barons devant dis lui a fait souffissant assenement sour sen fief
de Lampernesse, K'il tient en fief de Ghiselin de Bavinchove, Ji
quels fiés vaut entour trente et chunc livres I'an, pour le werp et le
vendage devant dit, dont ele se tenoit plainement et entierement
appaijé par sa foy et sen sairement devant dit. Et a recongneue et
recongnoist par les dis foi et sairement ke forche, ne déchévemens,
ne puers, ne boisdie ne I'a amenéi a chou faire, ains en renonche quant
a tout chou ke ci ens est contenu et escrit, a tous drois ki dient ke
feme ne se puet obligier pour autruy, ne pour son mari, ne pour lui
avoekes son mari, soit en escrit u sans escrit, et espéciaument a
I'’exception de velleijen, a tous drois, loys, coustumes et usages Ki



lui ou ses hoirs ou ses successuers porroient aidier pour réclamer ou
requerre par lui ne par autrui, riens ens es choses devant dites. Et
promettent loiaument et ont encounuet Jehans de Tillingheem et
doumoisele Peronele sa feme, par Fassent et l'auctoritéi. Huon sen
avouéi devant dit, au dit Jehan Hubrecht et & ses hoirs et a ses
successuers pour eaus et pour lor hoirs et pour lor successuers, par
foi et sairement, K'il sour chou ont fait corporelment sour les sains
ewangilles, K'il ne querront jameés art, matiére ou engien, par eaus
ne par autruy, par quoi il ou autres viegnent ne ne fachent james
contre aucune des convenenches qui en ces présentes lettres sont
contenues et escrites, ains les tenront et aempliront bien et loiaument
il et lor hoir et chou ne l'airont il pour chose qui est avenue, ne qui
avenir puist. Et en renonchant par le dit foi et sairement a toutes
exceptions et bares de plait, a exception de monoie nient contéie ou
nient baillie ou nient recheute, et del droit pris dou marchiét nient
délivréi ou nient paijét, a tous privileges de crois dounéie ou a
douner, a toutes aiues de sainte glise et de loy mondaine, a toutes
graces, lettres, indulgenses et respis de I'apostole ou de ses legas ou
dou roi de Franche ou d’autrui, ki ke ce soit, dounéies ou a douner,
a toutes loys, drois et franchises qui porroient estre dounéies a
chevaliers ou a autres gentieus gens, a toutes constitutions vieses
et nouveles et & toutes autres choses, coustumes et avantages qui a
eaus ou a lor hoirs ou a lor successuers porroient aidier et valoir
pour venir encontre ces présentes lettres ou encontre les convenen-
ches qui i sont contenues et escrites, et au dit Jehan Hubrecht ou a
ses hoirs ou a ses successuers gréver ou nuire, lesqueles convenen-
ches, et nouméiement toutes les choses devant dites ensi comme eles
sont en ces présentes lettres contenues et escrites et comme eles sont
faites et ordenéies ont il proumis et promettent pour eaus et pour
lor hoirs et pour lor successuers pardevant nous et nos houmes devant
dis, a Jehan Hubrecht, a ses hoirs et ses successuers devant dis, par
lor fois et par lor sairemens et sour le foi k'il doivent & no tres-
noble et tréschiér singnuer Guion conte de Flandre et marchis de
Namur et a nous, a tenir fermes et estables a tous jours bien et
loiaument sans venir encontre par eaus ne par autrui en tout ne
en partie et a warandir perpétuelment et entierement bien et a loy
encontre tous. Et nous Jehans sires de Ghistele, de Formeseles et de
le Wastine, chevaliers devant dis, faisons encore savoir a tous ke
Jehans li Moirs, nos baillieus de Formeseles devant dis, le rendage,
le dounison et le werp ke nous lui fesismes des choses devant dites
a oes Jehan Hubrecht devant dit, si comme desuere est dit, rendi,
douna et werpi entierement a ce meisme Jehan Hubrecht sans rien
retenir es choses devant dites. Et ce fist il & Winendale en la court



no tresnoble et treschier singnuer Guion conte de Flandre et marchis
de Namur devant dit, en la quele court nos dis sires li cuens nous
presta lieu pour chou faire et au lieu prester, et a chou faire souf-
fissaument bien et a loy furent mes sires Soyhiers de Baillioel,
chevaliers, marescheaus de Flandre, mes sires Bauduins li jovénes de
Quaetypre et mes sires Jehans Reffins, chevalier, Jeffrois de Rain-
sieres, Symons Lauwars, Eustasses Hauwel et Kerstelot Duninc,
houme no singnuer le conte devant dit et no houme devant noméi.
Et ce fut fait bien et a loy par le jugement et I’'ensaignement d’eaus,
sour chou souffissaument coniuréis et semons.

Et nous Jehans sires de Ghistele, de Formeseles et de le Wastine
devant dis, quitames et quitons au dit Jehan Hubrecht et a ses hoirs
pour nous pour nos hoirs le dit fief de ost, de chevauchie et de
venir a nos plais et de tous services de fief quel k'il soient et estre
puissent, sauf chou ke il et si hoir aprés lui seront tenu a nous et
a nos hoirs aprés nous, appaijer dou dit fief droit relief as us et as
coustumes k'on paie reliés des fiés en la tiere de Flandre et un
denier de la monoie de Flandre le jour de le Nativitéi saint Jehan
Baptiste pour offrir quant il en seront requis ou semons de nous ou
de nos hoirs sans mal engien parmi deus cens livres de la dite monoie
de flandre ke cis Jehans Hubrechs a paijés a nous en boins deniers
et bien contéis, dont nous nous tennons bien assois et appaijés pour
faire la quitance devant dite, la quele quitance nous promettons et
avons enconuent pour nous et pour nos hoirs et pour nos successuers
loiaument et en bonne foi et sour le foi ke nous devons & nos trés-
noble et tréschier singnuer le comte devant dit, & tenir au dit Jehan
Hubrecht a ses hoirs et a ses successuers fermes et estables a tous
jours bien et loiaument sans venir encontre en tout ne en partie et a
warandir perpétuelment et entiérement bien et & loy encontre tous.

Et nous Jehans sires de Ghistele, Jehans de Tillinghem et Peronele
sa feme devant dit prions a nos tréshaut et trésnoble singnuer Guion
conte de Flandre et marchis de Namur devant dit K'il toutes les
choses qui ci ens sont contenues et escrites voellie gréier, louer,
approver et confirmer par ses lettres pendans et faire tenir fermes et
estables. Et nous Jehans sires de Ghistele devant dis, prions as
houmes no singnuer le conte et a nos hommes devant dis, et nous
Jehans de Tillingheem et Peronele sa feme devant dit prions ausi as
dis hommes K'il a ces présentes lettres mettent lor saiaus en tes-
moignage de chou K'il furent as choses ci ens contenues et escrites et
k'eles furent bien et & loy parfaites et acomplies si comme ci ens
est escrit et deviséi.

Et nous Jehans sires de Ghisteles et Jehans de Tillingheem devant
dit, et nous houme mon singnuer le conte de Flandre, et nous



houme mon singnuer de Ghistele devant dit, a la requeste et a le
priere mon singnuer de Ghistele, Jean de Tillingheem et dou-
moisele Peronele sa feme devant dis, avons mir nos propres saiaus
a ces présentes lettres en tesmoignage, recognissance et confirmanche
perpétuel de toutes les choses qui ci ens sont contenues et escrites.
Et jou Peronele feme Jehan de Tillingheem devant dite, pour chou
ke je n’'ai mie propre saiel, use je a ces présentes lettres des saiaus
mon singnuer de Ghistele et Jehan de Tillinghem mon baron devant
dis, et jou Jehans de Formeseles, niés mon singnuer de Ghistele
devant noméi, pour chou ke je sui assenéis sour les biens de Forme-
seles, dont le dis fieus muet, et pour chou ke les choses devant dites
sont faites par mon assent et par ma voluntéi, ai jou mis mon saiel
a ces présentes lettres qui furent faites et dounéies en I'an de grace
mil deus cens quatrevins et chunc, el moys de jule.

1285 september.

Vidimus vap de v orﬂ nde akte door Gwijde van Dam-
pierre, graar van Vlaanderen.

Origineel op perkament (H. 516 mm., B. 432 mm.).
Twee fragmenten van het zegel van Gwijde van Dam-
pierre in groen was en bevestigd met een bruine zijden
koord.

Nous Guis cuens de Flandre et marchis de Namur, faisons savoir
a tous ke nous les lettres nostre chier et foiable Jehan singnuer de
Ghistele, de Formeseles et de le Wastine, chevalier, Jehan de Tillen-
ghem et Jehan de Formeseles, séeléies de lor saiaus et des saiaus de
nos houmes et des houmes mon singnuer Jehandevant dit, avons
veues saines et entieres en ceste fourme :
Nous Jehan sires de Gistele, de Formeseles et dele Wastine, cheva-
liers, faisons savoir a tous ke Jehans de Tillenghem, fieus jadis mon
singnuer Wautier de Wartenbeke, chevalier, et doumesele Peronele sa
feme...

..Et jou Jehans de Formeseles, niés mon singneur de Ghistele
devant nomméi ,pour chou ke je suis assenéis sour les biens de For-
meseles dont le dis fiés muet, et pour chou ke les choses devant dites
sont faites par mon assent et par ma volentéi, ai jou mis mon saiel
a ces présentes lettres qui furent faites et dounéies en I'an de grace
mil deus cens quatrevins et chunc, el moys de jule.

Et nous Guis, cuens de Flandre et marchis de Namur devant dis,
a la requeste et a la priere de nostre chier et foiable Jehan singnuer
de Gistele, chevalier, Jehan de Tillenghem et doumesele Pieronele



sa feme devant nouméi, gréions, louons, approuvons et confirmons
toutes les choses devant dites et les prometons a faire tenir fer-
mes et estables si comme sires de la tiere encontre tous. En ties-
moignage de ces lettres séeléies de nos saiel, faites et dounéies en I'an
de grace mil deus cens quatre vins et chunc, el moys de septembre.

